Տ Ե Ղ Ե Կ Ա Ն Ք
«Հայաստանի Հանրապետության կառավարության 2002 թվականի հունիսի 29-ի N 867 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի  կապակցությամբ արդարադատության նախարարության առարկությունների և առաջարկությունների վերաբերյալ
	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Արդարադատության նախարար
	1.Նախագիծը համապատասխանում է Հայաստանի Հանրապետության  Սահմանադրությանը: 
2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3.Իրավական ակտում համապատասխան փոփոխություն կատարելու անհրաժեշտությունն առկա է:

4.Նախագծի 3-րդ կետի կապակցությամբ անհրաժեշտ է նկատի ունենալ, որ «Լիցենզավորման մասին» ՀՀ օրենքի 48-րդ հոդվածի 4-րդ մասի համաձայն՝ լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո: Նման ժամկետի սահմանման նպատակը կայանում է նրանում, որպեսզի լիցենզավորված անձինք խուսափեն կտրուկ փոփոխություններից և բավարար ժամանակ ունենան իրենց վարքագիծը հարմարեցնելու նոր պայմաններին և պահանջներին: Ընդ որում, «Լիցենզավորման մասին» ՀՀ օրենքը սահմանում է նմանատիպ փոփոխությունների ուժի մեջ մտնելու միայն նվազագույն ժամկետը, հետևաբար այն կարող է լինել նաև ավելի երկար՝ հաշվի առնելով փոփոխությունների բնույթն ու ծավալը:

Այդ տեսանկյունից նպատակահարմար է քննարկել նախկինում լիցենզիա ստացած անձանց համար որոշման ուժի մեջ մտնելու ավելի երկար ժամկետ սահմանելու նպատակահարմարության հարցը՝ հաշվի առնելով այն հանգամանքը, որ նախագծով նախատեսվում են լիցենզավորման պայմանների և պահանջների էական փոփոխություններ:
5. Նախագծի 2-րդ և 3-րդ կետերի միջև առկա է անհամապատասխանություն: Այսպես, 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը, մինչդեռ ըստ 2-րդ կետի՝ որոշումից բխող իրավական ակտերը պետք է հաստատվեն որոշումն ուժի մեջ մտնելուց հետո վեցամսյա ժամկետում: Ստացվում է, որ որոշումն ուժի մեջ է մտնելու, իսկ դրանից բխող համապատասխան կարգերը, որոնք պետք է կարգավորեն որոշմամբ չկարգավորված հարաբերությունները, վեցամսյա ժամկետում նոր պետք է ընդունվեն: Հետևապես, հիշյալ կետերում նշված ժամկետներն անհրաժեշտ է վերանայել և համապատասխանեցնել միմյանց:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7.Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծի 3-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները,

2/ նախագծով հաստատվող 3-րդ հավելվածի 15-րդ կետի ներկա խմբագրությունից ստացվում է, որ կարգի 14-րդ կետով նախատեսված անձը պատասխանատու է ընդհանրապես ՀՀ օրենսդրությամբ և գերատեսչական ակտերով սահմանված պարտադիր պայմանների և պահանջների պահպանման համար: Մինչդեռ պետք է նախատեսել, որ նշված անձը պատասխանատու է ՀՀ օրենսդրությամբ և գերատեսչական ակտերով սահմանված դեղատնային գործունեության պարտադիր պայմանների և պահանջների պահպանման համար:

8. Նախագիծն անհրաժեշտ է համապատասխանեցնել սույն եզրակացության 4-րդ, 5-րդ և 7-րդ կետերի պահանջներին: 


	1.Ընդունվել է ի գիտություն:
2. Ընդունվել է ի գիտություն:

3. Ընդունվել է ի գիտություն:

4.Առաջարկությունն ընդունվել է մասամբ: 
5.Առաջարկությունն ընդունվել է: 
6.Ընդունվել է ի գիտություն:

7.Առաջարկություններն ընդունվել են:

8. Առաջարկություններն ընդունվել են:
	1.-------------------------------
2.----------------------------------

3.-----------------------------------

4.Դեղերի արտադրության լիցենզավորման կարգում առաջարկվող փոփոխությունների ուժի մեջ մտնելու ժամկետների մասով` հաշվի առնելով Պատշաճ արտադրական գործունեության պահանջների` 2013 թվականի հունվարի 1-ից ուժի մեջ մտնելու հանգամանքը,  որոշման ուժի մեջ մտնելու վեցամսյա ժամկետը թողնվել է անփոփոխ: Իսկ դեղատնային գործունեության, բժշկական կրթական ծրագրերի և բժշկական օգնության և սպասարկման տեսակների լիցենզավորման կարգերի ուժի մեջ մտնելու ժամկետը հաշվի առնելով առաջարկը, երկարաձգվել է մինչև 2013 թվականի փետրվարի 1:
5.Նախագծում կատարվել է համապատասխան Սահմանվել է, որ որոշումը նոր լիցենզավորվող անձանց համար ուժի մեջ կմտնի պաշտոնական հրապարակման օրվան հաջորդող 90-րդ օրը` պայմանավորված անհրաժեշտ իրավական ակտերն մինչև որոշման ուժի մեջ մտնելը սահմանելու անհրաժեշտությամբ:փոփոխություն:
6.-----------------------------

7.Նախագծում կատարվել են համապատասխան փոփոխություններ:

8. Նախագծում կատարվել են համապատասխան փոփոխություններ:


ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                                         Դ.ԴՈՒՄԱՆՅԱՆ
